
 

 
 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 
 
ᐊᑭᓕᒐᒃᓴᑦ ᑭᖑᕙᕆᐊᖅᓯᒪᔪᑦ ᐊᑭᓕᕆᐊᓖᓪᓗ ᓇᓗᓇᐃᔭᖅᑕᐅᔪᑦ 
 
ᐱᒋᐊᕐᕕᖓ: ᒫᑦᓯ 17, 2023 
ᐃᓱᓕᕝᕕᒃᓴᖓ:  ᒫᑦᓯ 31, 2023 
ᓄᓇᕗᒥᐅᓕᒫᓄᑦ                     90 ᑎᑦᑕᑯᓗᐃᑦ 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᕗᒻᒥᐅᓂᒃ ᑐᓴᖅᑎᑦᑎᔪᒪᕗᑦ ᔮᓄᐊᕆᒥ ᕕᕝᕗᐊᕆᒥᓗ ᖃᐅᒻᒪᖅᑯᑎᓄᑦ 

ᐊᑭᓕᒐᒃᓴᐃᑦ ᑭᖑᕙᕆᐊᖅᓯᒪᖕᒪᑕ, ᐊᑐᖅᑕᐅᔪᓪᓗ ᐅᓄᕐᓂᙱᑦ ᐊᑭᓕᕆᐊᓖᓪᓗ 

ᐊᔾᔨᒌᙱᑐᐃᓐᓇᕆᐊᖃᖅᖢᓂᒋᑦ.       

ᔮᓄᐊᕆᒥ ᐊᑭᓕᒐᒃᓴᐃᑦ ᓄᓇᓕᓕᒫᓄᑦ ᐊᐅᓪᓚᖅᑎᑕᐅᑲᑕᓚᐅᖅᐳᑦ, ᕕᕗᐊᕆᒥᓗ ᐊᑭᓕᒐᒃᓴᐃᑦ 

ᐊᐅᓪᓚᖅᑎᑕᐅᓛᖅᖢᑎᒃ ᐱᓇᓱᐊᕈᓯᐅᓂᐊᖅᑐᒥ.   

ᐊᑭᓕᖅᓱᐃᔨᓄᑦ ᐃᖃᓗᐃᑦ ᓯᓚᑖᓃᑦᑐᓄᑦ, ᖃᐅᒻᒪᖅᑯᑎᒧᑦ ᐊᑭᓕᒐᒃᓴᐃᑦ ᐊᑐᖅᑕᐅᔪᑦ ᐅᓄᕐᓂᖏᓐᓂ 

ᑕᑯᒃᓴᐅᑎᑦᑎᓂᐊᖅᐳᑦ ᖄᖏᐅᑎᓯᒪᔪᓂᒃ ᐅᕝᕙᓘᓐᓃᑦ ᑐᖓᐅᑦᑎᓯᒪᔪᓂᒃ ᐅᑯᓂᖓ ᐱᔾᔪᑎᖃᕐᓗᑎᒃ: 

• ᑎᓯᐱᕆᒥ, ᖃᐅᒻᒪᖅᑯᑎᓯᐅᑎᓄᑦ ᐆᒃᑐᕋᐅᑎᑦ ᑎᓯᐱᕆ 19, 2022−ᒥ ᐅᖃᓕᒫᖅᑕᐅᓚᐅᖅᐳᑦ, ᕿᑲᕐᓇᐅᑉ 

ᓯᕗᓂᐊᒍᑦ.  ᐆᒻᒪᖅᑯᑎᒥᒃ ᐊᑐᖅᑕᐅᔪᑦ ᑎᓯᐱᕆ 20-ᒥᑦ 31-ᒧᑦ ᐱᔭᐅᒐᔪᒃᐳᑦ ᔭᓄᐊᕆᐅᓪᓗ ᐃᓚᖓᓂ 

ᐆᒃᑐᕋᐅᑦ ᐅᖃᓕᒫᖅᑕᐅᓗᓂ ᐊᑭᓕᒐᒃᓴᙳᖅᑎᑕᐅᓗᓂᓗ.    
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓂᕆᕙᒃᑕᖏᑦ ᓄᖅᑲᖅᑎᑕᐅᓚᐅᕐᒪᑕ ᖃᕆᓴᐅᔭᖏᑦ 

ᖃᓄᖓᓴᖅᑕᐅᓂᖏᓐᓄᑦ ᔭᓄᐊᕆ 15, 2023−ᒥ. ᖃᐅᔨᓴᐅᑎᙳᐊᒥ ᐆᒃᑐᕋᐅᑎᑦ ᔮᓄᐊᕆᒥ 

ᐅᖃᓕᒫᖅᑕᐅᔪᓐᓇᓚᐅᙱᒻᒪᑕ, ᔮᓄᐊᕆᒧᑦ ᖃᐅᒻᒪᖅᑯᑎᓯᐅᑎᑦ ᓇᓚᐅᑦᑖᖅᑕᐅᓚᐅᖅᖢᑎᒃ.    
 ᐊᑭᓕᖅᓱᐃᔨᑦ ᐃᑲᔫᓯᐊᖅᐸᒃᑐᑦ ᐊᑭᖏᓐᓄᑦ ᐃᓱᖃᖅᑎᑕᐅᔪᓄᑦ 1000 ᑭᓗᕚᑦ ᐃᑲᕐᕋᑎᒍᑦ 

(kWh)/ᑕᖅᑭᒧᑦ ᐅᑭᐅᒃᑯᑦ ᔭᓄᐊᕆᒥ ᐊᑭᓕᒐᒃᓴᖏᑦ ᓇᓚᐅᑦᑖᖅᓯᒪᓚᐅᖅᐳᑦ 900 kWh-ᓂᒃ 

ᐊᑭᓕᖅᓱᐃᔨᑦ ᐊᑕᖏᕐᓗᒍ ᐃᑲᔫᓯᐊᕋᔭᓚᐅᖅᑐᑦ ᐱᔪᓐᓇᖅᑎᑕᐅᔪᒥᑦ.  ᑖᓐᓇ ᐅᖓᑖᓄᑦ 

ᓇᓚᐅᑦᑖᕈᑕᐅᑐᐃᓐᓇᕆᐊᓕᒃ ᐃᓚᖏᓐᓄᑦ ᐊᑭᓕᖅᓱᐃᕙᒃᑐᓄᑦ.  
 ᐊᓯᓕᒫᖏᑦ ᐊᑭᓕᖅᓱᐃᔨᑦ ᓇᓚᐅᑦᑖᖅᓯᒪᔪᒥᒃ ᐱᑎᑕᐅᓚᐅᖅᐳᑦ ᔭᓄᐊᕆᒥ ᐊᑐᖅᑕᐅᓚᐅᖅᑐᓂᑦ 

ᑎᓯᐱᕆᒥ ᐊᑐᖅᑕᐅᓚᐅᖅᑐᑦ ᒪᓕᒃᖢᒋᑦ. ᑖᓐᓇ ᓇᓚᐅᑦᑖᕈᑕᐅᔪᖅ ᑐᖓᐅᑦᑎᓯᒪᓂᐊᖅᑐᖅ 

ᐊᑭᓕᖅᓱᐃᕙᒃᑐᓄᑦ.     



 
ᐃᖃᓗᖕᓂ, ᖃᐅᔨᓴᐅᑎᙳᐊᖓᓂ ᐆᒃᑐᕋᐅᑦ ᐅᖃᓕᒫᖅᑕᐅᓚᐅᖅᑐᑦ ᑎᓯᐱᕆᒥ ᑕᖅᑭᓕᒫᒧᑦ ᐱᔭᐅᓯᒪᔪᑦ.  

ᖃᕋᓴᐅᔭᒃᑯᑦ ᖃᓄᖓᓴᖅᑕᐅᓂᖏᓐᓄᑦ, ᔭᓄᐊᕆᒥ ᐊᑭᓕᒐᒃᓴᐃᑦ ᓇᓚᐅᑦᑖᖅᑕᐅᓯᒪᕗᑦ ᓄᕕᐱᕆᒥ ᑎᓯᐱᕆᒥᓗ 

ᐊᑐᖅᑕᐅᓯᒪᔪᑦ ᒪᓕᒃᖢᒋᑦ. 

ᖃᐅᔨᓴᐅᑎᙳᐊᒥ ᐅᖃᓕᒫᖅᑕᐅᓯᒪᓪᓚᑦᑖᖅᑐᑦ ᐊᑭᓕᖅᓱᐃᔨᓕᒫᓄᑦ ᐱᐊᓂᒃᑕᐅᓯᒪᓕᖅᐳᑦ ᕕᕗᐊᕆᒥᓗ 

ᖃᐅᒻᒪᖅᑯᑎᓯᐅᑎᖓᓂ ᓴᖅᑭᑎᑕᐅᓪᓗᑎᒃ.   

ᐋᖅᑭᒋᐊᖅᑕᐅᔭᕆᐊᓖᑦ ᐊᑭᓕᒃᓴᖃᕐᕕᖏᓐᓂ ᑕᖅᑭᑦ ᐃᓚᐃᓐᓇᖓᓂᑦ ᖃᐅᔨᓴᐅᑎᙳᐊᓂᑦ 

ᐅᖃᓕᒫᖅᑕᐅᔪᓂᑦ ᓇᓚᐅᑦᑖᖅᑕᐅᓯᒪᔪᓪᓗ ᐊᑐᕐᑕᐅᔪᓂᑦ ᐃᓕᔭᐅᓛᖅᐳᑦ ᓯᕗᓂᑦᑎᓐᓂ 

ᐊᑭᓕᒐᒃᓴᖅᑖᓕᖅᐸᑕ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖃᖅᐳᑦ ᑖᒃᑯᓂᖓ ᑐᑭᓯᒋᐊᕈᑎᒃᓴᓂᒃ 

ᐱᑎᑕᐅᖁᓪᓗᒋᑦ ᐊᔪᕐᓇᕈᓐᓃᑐᐊᖅᐸᑦ ᓄᑖᙳᕆᐊᖅᓯᒪᔪᓂᒡᓗ ᑐᓴᖅᑎᑦᑎᓂᐊᖅᐳᑦ ᐋᖅᑭᒋᐊᖅᑕᐅᔪ 

ᐱᔾᔪᑎᒋᓪᓗᒋᑦ ᐊᑐᐃᓐᓇᐅᓕᑐᐊᖅᐸᑕ.   

ᑭᖑᕙᕐᓗᑎᒃ ᐊᑭᓕᖅᑕᐅᔪᑦ ᔭᓄᐊᕆᒥ ᕕᕗᐊᕆᒥᓗ ᐊᑭᓕᒐᒃᓴᐃᑦ ᖁᔭᓈᖅᑕᐅᓂᐊᖅᐳᑦ ᐃᓕᔭᐅᓗᑎᒡᓘᓐᓃᑦ.  

ᐊᒥᐊᒃᑯᐃᑦ ᐃᓕᔭᐅᑲᐅᑎᒋᓂᐊᖅᑐᑦ ᐊᑭᓕᒐᒃᓴᖅᑖᖅᑎᑕᐅᓕᕐᒥᒃᐸᑕ.  

ᖃᓄᑐᐃᓐᓇᖅ ᐊᑭᓕᖅᓱᐃᔨᑦ ᐊᑭᓕᒃᓴᒥᓂᒃ ᐊᑭᓕᖅᓯᔪᓐᓇᙱᑉᐸᑕ, ᐱᔨᑦᑎᕋᖅᑕᐅᕙᒃᑐᑦ ᐊᒡᓚᕝᕕᖓᓄᑦ 

ᐅᖃᓗᒍᓐᓇᖅᐳᓯ ᐅᕗᖓ 1-866-710-4200, ᐅᕝᕙᓘᓐᓃᑦ ᐃᕐᖐᓐᓈᖅᑕᐅᒃᑯᑦ 

CustomerCare@qec.nu.ca, ᐅᖃᐅᓯᕆᓗᒍ ᐊᓯᔾᔨᕈᓐᓇᕐᒪᖔᑦ ᐊᑭᓕᐅᑎᒋᔪᓐᓇᖅᑕᑎᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᓴᖅᑎᑦᑎᔪᒪᒋᕗᑦ ᐊᑭᓕᖅᓱᐃᔨᓂᒃ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᒃ 

ᐊᑐᐃᓐᓇᕈᖅᑎᓐᓂᐊᖅᑕᖏᓐᓂ ᓄᑖᖑᓛᑦ ᐊᑭᓕᒃᓴᐃᑦ ᐊᒻᒪ ᓯᕿᓂᕐᒧᑦ ᐆᒻᒪᖅᑯᑎᑖᕈᑎᓂᒃ 

ᐊᔪᕐᓇᕈᓐᓃᑐᐊᖅᐸᑦ.  ᒫᓐᓇ ᐊᑭᓕᒐᒃᓴᐃᑦ ᑭᖑᕙᕆᐊᖅᓯᒪᓪᓗᑎᒃ ᐊᔪᕐᓇᖅᑐᖅᓯᐅᕈᑕᐅᓂᖓᓂ, ᓇᖕᒥᓂᖅ 

ᐊᐅᓚᔪᓐᓇᐅᑎᖃᕐᓂᕐᒧᑦ ᐊᒥᐊᒃᑯᖏᑦ ᓅᑕᐅᓂᐊᖅᑐᑦ ᑭᖑᓪᓕᕐᒧᑦ ᐊᕐᕌᒍᒧᑦ.   

ᐊᑭᓕᖅᓱᐃᖃᑦᑕᖅᑐᑦ ᖁᔭᓕᕙᕗᑦ ᕿᓄᐃᓵᑦᑎᐊᕐᒪᑕ ᑐᑭᓯᐅᒪᑦᑎᐊᕐᒪᑕᓗ ᒫᓐᓇ.  ᐱᓕᕇᓐᓇᖅᐳᒍᑦ 

ᐊᐅᓚᓂᕆᔭᕗᑦ ᐅᑎᖅᑎᓐᓇᓱᖅᖢᒋᑦ ᐱᔪᓐᓇᕐᓂᓕᒫᑦᑎᓐᓂ ᐊᒻᒪ ᐊᑲᐅᙱᓪᓕᐅᕈᑎᖃᙱᓐᓂᖅᓴᐅᖁᓪᓗᒋᑦ 

ᐊᑭᓕᖅᓱᐃᔨᑦ ᐊᑐᑐᐃᓐᓇᕆᐊᓕᖏᓐᓂ.   

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 
 
ᐱᐱ ᐱᓗᑎᐅ 
ᑐᓴᐅᒪᔪᓕᕆᔨ  
ᐆᒻᒪᖅᑯᑎᓕᕆᔨᒃᑯᑦ ᑐᓴᒐᒃᓴᓕᕆᔨᖏᓐᓄᑦ  
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 
(867) 979-7520 
bbilodeau@qec.nu.ca 

